
	DEPARTAMENTO
	Dinamización da Lingua Galega.


A) Introdución.
No presente curso  12-13 o EDLG reuniuse con periodicidade mensual e, se o requerían as actividades programadas, algunha vez máis para poder coordinalas. 

O grao de implicación dos membros do Equipo foi excelente. A ilusión, creatividade, implicación e colaboración foron os resortes cos que contamos para poder levar adiante os distintos proxectos programados para o presente curso escolar. 

No tocante ao resto do persoal do centro - claustro de profesores, alumnado e persoal non docente - a acollida dos proxectos presentados foi boa o que nos anima a continuar traballando con entusiasmo no vindeiro curso.

Un ano máis contamos coa colaboración das familias, do Concello de Valdoviño, da ENLG de Ferrolterra e do Concello de Ferrol, o que favoreceu grandemente a realización das actividades e a consecución dos obxectivos.


Os distintos proxectos cinguíronse á  Programación. Fixéronse as distintas actividades ao longo do curso e engadíronse as seguintes:
 
!º TRIMESTRE: xornada de convivencia co alumnado de 3º ciclo do Colexio Concertado Ludy de Ferrol, con representación teatral pola súa banda e monicreques preparados polo alumnado de  5º e 6º do noso colexio, visita ao centro...

O alumnado de 3º e 4º deESO fixo unha saída a Ferrol para asistir á representación teatral no teatro Jofre "Así é o fútbol" e outra ao cemiterio de San Amaro (A Coruña) para ver o cadaleito de importantes intelectuais galeguistas.

2º TRIMESTRE: o alumnado de 3º e 4º de ESO achegáronse a Compostela para ver a obra de teatro "Sen pelos na lingua" do grupo Talía teatro, visitar o Museo do Pobo Galego e ver o panteón de galegos ilustres.
 
3º TRIMESTRE: incorporamos unha nova obra a "Teatro con G": "A herdanza da tía Roxelia" a cargo do alumnado de 6º de E.P. e un grupo de nenas e nenos de 4º de primaria fixeron unha obriña de monicreques que escribiron, elaboraron e representaron na Biblioteca para todo o alumnado que quixera asistir. 
Cambiamos o enfoque no Día das Letras Galegas e non celebramos a feira de artesáns. Centrámonos na figura de Vidal Bolaño e adicamos ao teatro e aos contacontos a primeira parte da xornada, representando a obra traballada e invitando ás familias do alumnado de E.I. e 1º ciclo de E.P. a ser os protagonistas, preparando catro contos coa súa escenificación e ambientación e logo narrándollos ao alumnado máis pequeno do centro.
O alumnado de 3º ciclo de Primaria fixo unha saída a Ferrol para asistir no teatro Jofre á representación da obra "A herdanza da tía Roxelia", actividade á que invitamos ao alumnado de 5º e 6º do CEIP "Nétoma" co que tivemos unha xornada de convivencia, coa posterior visita ao noso centro. Esta actividade forma parte do proxecto "Hai unha nova para ti".
Os cursos de 3º e 4º de ESO fixeron unha convivencia a raíz do mesmo proxecto co alumnado do CPI "Alfonso VII" de Caldas de Reis. Realizaron o tramo do Camiño de Santiago Arzúa - O Pino.

 

Os escritores  que nos visitaron este curso foron: Antonio Yáñez e  Andrea Maceiras para o alumnado de ESO, e Antón Cortizas, a quen lle adicamos o Día do Libro, autor vinculado ao Concello de Valdoviño, para todo o alumnado. 
 
Nas aulas de Educación Infantil  traballouse a vida e obra de Concha Blanco en coordinación coa mestra especialista de Educación Musical.


B) Avaliación da programación.
 O Equipo de Dinamización da Lingua Galega, en colaboración con outros Departamentos,  alumnado do centro e as súas familias e persoal non docente, organizou ou partiucipou durante este curso nas actividades programadas que cumpriron os obxectivos fixados na programación anual do PFLG e na Programación Xeral Anual do Centro e contribuiron ao desenvolvemento das competencias básicas expostas nos currículos das diferentes áreas e disciplinas.
A coordinación entre os distintos equipos de traballo e o bo ambente no CPI fixo posible acadar resultados moi positivos nos distintos proxectos.  

	      
	Se valora de 1 a 5 (1valoración negativa e 5 valoración positiva)

	
	1
	2
	3
	4
	5

	Se cumplen os obxectivos propostos na programación didáctica do Departamento de Dinamización da Lingua Galega.
	
	
	
	X
	

	Os proxectos e actividades desenvolvidas desenroláronse no 100%.
	
	
	
	
	X

	A temporalización das programacións foi adecuada.


	
	
	
	
	X

	As actividades e proxectos a realizar foron consensuados  democráticamente.
	
	
	
	
	X

	Se levan a cabo reunións periódicas, co fin de facer o seguimento das programacións didácticas
	
	
	
	
	X


C) Conclusións.
 
Durante o curso 2012-2013 seguimos a traballar en prol do fomento e mellora da presenza do galego na escola coas diferentes actividades que se foron realizando ó longo do curso. As persoas que conformamos o EDLG valoramos moi positivamente o grao de implicación nelas por parte dos Departamentos do Centro e da Comunidade Educativa.
Tentamos adaptar o desenvolvemento gradual do PFLG á marcha do curso escolar.  Pensamos que debe ter continuidade nos vindeiros cursos pero sempre cun espíritu crítico, creativo, aperturista ás innovacións e  cun gran afán de mellorar para así poder contribuír a  manter e dinamizar o uso da nosa queridísima lingua galega. 
 
Traballar cunha política de Calidade axúdanos  no noso traballo  xa que facilita moitos dos aspectos relacionados coa práctica docente.
 
O EDLG expresa a súa satisfacción polo traballo realizado e agradece o apoio recibido a todo o profesorado e especialmente ao equipo directivo. 

